
მინისტამბის 

საქართველოს მეცნიერებათა ეროვნული აკადემიის (შემდგომში - აკადემია) მინისტამბა 

თავის საქმიანობაში ხელმძღვანელობს, ,,საქართველოს მეცნიერებათა ეროვნული აკადემიის 

შესახებ“ საქართველოს კანონით, აკადემიის წესდებით, აკადემიის შინაგანაწესით, 

წინამდებარე დებულებითა და სხვა საკანონმდებლო და კანონქვემდებარე ნორმატიული 

აქტებით. 

I. მიზნები და ამოცანები 

1. საქართველოს მეცნიერებათა ეროვნული აკადემიის მინისტამბა (შემდგომში - 

მინისტამბა) ახორციელებს აკადემიის სარედაქციო-საგამომცემლო საბჭოს მიერ დამტკი-

ცებული საგამომცემლო გეგმის შესრულებას, აკადემიის წევრებისა და სხვა გამოჩენილი 

მეცნიერების შრომების, აკადემიის „მოამბის”, აკადემიის საქმიანობის წლიური ანგარიშების, 

გეგმების, სატიტულო ბლანკების, გამოჩენილ მეცნიერთა საიუბილეო ადრესების, 

სახელობითი პრემიების, დიპლომების, მოსაწვევი ბარათების დაბეჭდვას და სხვა 

პოლიგრაფიული სამუშაოების შესრულებას. 

1. მინისტამბის ძირითადი უფლებები: 

ა) შეკვეთების შესასრულებლად საჭირო პოლიგრაფიული მასალების შეძენის 

მოთხოვნა და კონტროლის წარმოება მასალების ხარისხზე; 

ბ) საჭიროების შემთხვევაში მინისტამბაში არსებული პოლიგრაფიული მანქანა-

დანადგარების პროფილაქტიკური სამუშაოების ჩატარების მოთხოვნა.  

2. მინისტამბის ძირითადი მოვალეობებია: 

ა) აკადემიის სარედაქციო-საგამომცემლო საბჭოს დავალებით ფიზიკური და 

იურიდიული პირებისაგან შემოსული შეკვეთების (წიგნები, ბუკლეტები, 

სატიტულო ბლანკები, მოსაწვევი და მისალოცი ბარათები და სხვ.) დაბეჭდვა. 

ბ) ფიზიკურ და იურიდიულ პირებთან ხელშეკრულების გასაფორმებლად შეკვეთის 

ღირებულებითი გაანგარიშების მომზადება ისე, რომ მასში გათვალისწინებული 

იყოს დამხმარე სპეციალისტის შრომის ანაზღაურების ხარჯი; 

გ) მინისტამბაში დამზადებული პროდუქციის გადაცემა საწყობისთვის მიღება-

ჩაბარების აქტის საფუძველზე; 

დ) მინისტამბაში არსებული პოლიგრაფიული მანქანა-დანადგარების გამართული 

მუშაობის უზრუნველყოფა. 

II. მინისტამბის მართვა 

1. მინისტამბის სამსახურის საქმიანობას ხელმძღვანელობს - სამსახურის უფროსი. 

2. სამსახურის უფროსს და მის თანამშრომლებს თანამდებობაზე ნიშნავს და ათავი-

სუფლებს აკადემიის პრეზიდენტი შესაბამისი შუამდგომლობის საფუძველზე. 

III. დებულებაში ცვლილებებისა და დამატებების შეტანა 



წინამდებარე დებულებაში ცვლილებებისა და დამატებების შეტანა შესაძლებელია 

პრეზიდიუმის შესაბამისი დადგენილებით.   


